
Праблема з кадрамі – праблема з аховай працы
Па  Петрыкаўскiя навiны  - 03.05.2021

Праверка на ўтрыманне пароў алкаголю, праведзеная сярод механізатараў
КСУП “Кашэвічы” і “Чалюшчавічы” членамі мабільнай групы, не выявіла
прыкмет ужывання спіртных напояў.

У КСУП “Кашэвічы” і “Чалюшчавічы” маніторынг бяспекі працы ў час пасяўной
кампаніі выявіў шэраг парушэнняў. Механізатары на сяўбе і ўнясенні арганікі не
забяспечаны спраўнымі вогнетушыцелямі і аптэчкамі першай дапамогі. Не

http://petrikov.by/author/petrikov/
http://petrikov.by/wp-content/uploads/2021/05/5zmbg3fxyes.jpg


выдавалася да сезона і спецадзенне, іншыя сродкі аховы.
У праходной мехдвара КСУП “Кашэвічы” парушана суцэльнасць сцен і
ацяпляльнай печы. У рамонтнай майстэрні кран-бэлька не мае адзнак пра
паверку і пад’ёмнасць. Няма тут і бытавых пакояў, не праведзена вада.
Інспектарам па ахове працы не прадастаўлены інструкцыі па ахове працы,
прычынай іх адсутнасці названа частая змена кадраў. Маладым спецыялістам
эканамічна-бухгалтарскай службы і інжынерам дадзены рэкамендацыі па
дакументаванні і праходжанні медыцынскіх аглядаў работнікамі прадпрыемства,
па інструкцыях аб ахове працы.

На малочна-таварным комплексе ў Кашэвічах парушана напольнае пакрыццё ў
малочным блоку. Няма тут ні ўмывальнікаў, ні вадкага мыла, ні сродкаў
індывідуальнай абароны ў час пандэміі каранавіруса.
У мехдвары КСУП “Чалюшчавічы” тэхніка на захаванні пастаўлена на драўляныя
калодкі, а кузаў МАЗа – у паднятым стане без дадатковага ўпору. Бытавыя пакоі
адсутнічаюць. Не прымаюцца меры не толькі для іх абсталявання, але і для
захавання таго, што засталося: у памяшканні, дзе знаходзіцца кабінет загадчыка
майстэрнямі працякае дах, мэбля і дакументацыя пашкоджаны.

Рамонтная яма ў майстэрні не мае ахоўных рэборд і абмежавальнікаў.
Памяшканне кузні захламленае, тут размяшчаюцца недазваляльныя рэчы,
прынамсі, веласіпед.
На выездзе ў поле члены мабільнай групы засталі сітуацыю, калі механізатары
загружалі пасяўны агрэгат пратручаным насеннем уручную і без сродкаў аховы
органаў дыхання і скуры.
Харчаванне для работнікаў арганізавана ў абедзьвюх гаспадарках.

Алена БРУЦКАЯ.

